
SETSWANA PUO YA NTLHA

SEEMOGODIMO
(Pampiri ya Bobedi)


NAKO: Diura tse 3

MADUO: 100



	DITAELO:

· Pampiri e, e arotswe ka dikarolo tse tharo, A, B le C.

· Potso 1 e arabiwa ke baithuti botlhe.

· Mo potso 2 go dinopolo tse NNE tse o di filweng; araba tse PEDI fela.

· Fa o arabile dipotso tse dikhutshwane mo go Karolo B, araba ya tlhamo mo go Karolo C.

· Fa o arabile potso ya tlhamo mo go Karolo B, araba dipotso tse dikhutshwane mo go Karolo C.

	


	KAROLO YA A

MABOKO

POTSO 1

Baithuti botlhe ba tshwanetse go araba potso e
SELELO SA MMOKI – C.D. MOGOTSI

Buisa temana e e latelang, mme morago o arabe dipotso tse di e latelang:
	


	Dumela, thupana tsa me,

Dumela, wena ngwana wa lodi la moretlwa;

Tebo e e kotsi ya nkgerola thata,

Ya tsenya mokgweleo pelong ya me,

Mme dikeledi tsa tsurutla ke gopola loeto ke lo tsere.

Ke tlhaga kgakala kwa Malalathoteng,

Loeto la malatsi a matlhano ka dinao,

Kwano ke tsisiwa ke go gopola tsetse,

Barwa re bapalang ka popota.
	3

6

9


	1.1 Ke ponagola efe ya poko e e tlhagelelang mo meleng 1. le 2 ya nopolo e.
1.2 Tlhalosa se se neng se utlwisitse mmoki botlhoko.

1.3 Tlhalosa mola o o thaletsweng.

1.4 Mmoki o ne a dumedisa jang lekgarebe la gagwe pele le mo utlwisa botlhoko?
	(2)

(4)
(2)

(2)

[10]


	KAROLO YA B

Araba dipotso di le PEDI fela go tswa mo Karolong e.

POTSO 2
2.1
Araba dipotso tse di latelang:
2.1.1 Neela dintlha tse TLHANO tse poko ya segologolo e lemogiwang

ka tsona.







         5x2 =
2.1.2 Naya tlhaloso ya diponagalo tsa poko tse di latelang:

(a) Tshekagano
(b) Moribo

(c) Poeletsomodumo

(d) Tlogelo

(e) Neeletsano / Ngamelo




         5x1 =
	(10)
(5)

[15]


	2.2
Buisa leboko le, mme morago o arabe dipotso tse di latelang:
	


	Koko e itaya lefuka ke tla bo ke huduga,
Leru ke tla le pagama ke se na poifo,
Ke ya Motsemogolo, motseng wa dikhutsana;

Teng batho ba na le mabaka mo tsamaong,

Dikakanyo le mafolofolo a go dira.

Pelo di le tshweu re robala boroko;

Ga go go tlhobaela, ga go go ngunanguna.


	2.2.1 Neela setlhogo sa leboko le.
2.2.2 Ka lefoko Motsemogolo mmoki o kaya eng?
2.2.3 Neela dilo tse PEDI tse di diragalang fa motho a ka ya teng (Legodimong)?
2.2.4 Ke ka ntlha ya eng fa mmoki a re ga a na poifo?

2.2.5 Mmoki o kaya eng ka go ‘huduga’?
	(3)
(3)
(3)

(3)

(3)

[15]


	2.3
Buisa temena ke e, mme morago o arabe dipotso tse di latelang:
	


	Nna ke bone kgomotso kgakala;
Sethunya sa pelo se kgabile,

Se tletse mebala ya badimo se phela.

Thunya sa seeng, dumela!

‘Rato lo, lo tshole o ntete.

Bobedi e ke re supe thari mmogo,

Re supe fa kgole e e le thata;

Ka boitumelo, re tshele mmogo.


	2.3.1
Mmoki o dirisitse sekapuo sefe mo nopolong e?
2.3.2
Tshegetsa karabo ya 2.3.1 ka go kwala sekao sa sekapuo se go tswa temaneng.

2.3.3
Tlhalosa mola o o thaletsweng.

2.3.4
Maikutlo a mmoki ke afe?

2.3.5
Nopola mafoko a tshegetsang karabo ya gago mogo 2.3.4.
	(3)
(3)

(3)

(3)
(3)
[15]


	2.4
Buisa temena e latelang, mme morago o arabe dipotso tse di latelang:
	


	Lefatshe ya bo e le bogologolo le lela,

Le gopotse tlhatswapelo, metsi a a tsiditsana;

Le goa ka selelo se se botlhokotlhoko pelong;

Phologolo e obile tlhogo tlase ga setlhare.

Mogote o tlhaga, diphalane tsa bonala;

Bolelo jaanong jwa tlhatloga, dipelo tsa nyemetlhana.

Puo lefatsheng ya kgala, mme badumedi ba tia tumelong;

Mme ba goa ka mantswe a thathasela,

Ba kopa boitshwarelo go badimo

Gore lefatshe le bolokege.
	3
6

9


	2.4.1
Ke sakapuo sefe se se dirisitsweng mo moleng wa ntlha?
2.4.2
Fa go twe phologolo e obile tlhogo tlase ga setlhare go tewang?

2.4.3
Ka Setswana fa re re puo ya kgala, re kaya eng?

2.4.4
Neela setlhogo sa leboko le.

2.4.5
Tlhalosa gore badumedi ba tia tumelong ya eng?

PALOGOTLHE YA KAROLO YA A: 10+30 =
	(3)
(3)

(3)

(3)

(3)

[15]

[40]
[40]


	KAROLO YA B
TERAMA

Fa o araba 3.1 dipotso (tse dikhutshwane) mo go Karolo B, o tshwanetse go araba 4.2 (tlhamo) mo go Karolo C.

Fa o araba potso 3.2 (ya tlhamo) mo go Karolo B, o tshwanetse go araba 4.1 dipotso (tse dikhutshwane) mo go Karolo C.

POTSO 3
DINTSHONTSHO TSA LORATO – L.D. RADITLADI
	


	3.1
Buisa temana ke eo, mme morago o arabe dipotso tse di latelang:
	


	Mmui A:
	… se ntlogele!

	Mmui B:
	Ga ke go tlogele! O wa me!
Ke eleditse go go nyala o sa le ngwana,

Jaanong o kgarebe, ga ke go tlogele!

Ke a tsamaya; ke tla boa ka bofefo.

O tla nteta mo ntlong e.

Ke tla go tswalela go fitlhela ke boe.  (O a tswa.)


	3.1.1
Neela leina la mmui A
3.1.2
O ne a bua le mang?
3.1.3
Babui ba, ba ne ba le kwa kae?
3.1.4
Ke eng se se golaganyang babui ba?
3.1.5
Mmui B o ne a itsege ka eng mo motseng?
3.1.6
Goreng mmui B, a ne a tswalela mmui A mo ntlong?
3.1.7
Ke ponagalo efe ya poko e e tlhagelelang mo meleng 1 le 2 mo temaneng e?  E nopole.
3.1.8
A dibui tse pedi tse, di ne tsa nyalana kwa bofelong?
3.1.9
Terama e ke ya mofuta ofe?

KGOTSA
	(3)

(3)

(3)

(3)

(3)

(6)

(3)

(3)

(3)

[30]


	3.2
“Go lebega e kete kgotlang ya terama ya Dintshontsho tsa lorato ga e a agega sentle”. A go ntse jalo? Tshegetsa karabo ya gago ka dintlha tse di utlwalang.  Karabo ya gago e se fete tsebe le halofo.
	[30]


	KAROLO YA C

PADI
Mo Karolong e, moithuti o tshwanetse go araba potso e le nngwe.

POTSO 4
MASAIKATEGANG A MAGODIMO – J.M.K. MEKGWE
	


	4.1 
Buisa temana e e latelang, mme o itse go araba dipotso tse di latelang:
	


	“Morwarra, lobelo o na nalo, ga go ope yo o ka go ganetsang.  Fela” a pitikolola ditsebe tsa buka ya mekgwa ya go itshidila ka bonya,  “O gakologelwe gore koo go thuba mosimane santlhoko.  A o a se itse, santlhoko?”  Ba thubega ka ditshego.  Kgabagare, fa ba sena go kgapha keledi, a re koo o tla kopana le dikgorrwe.
E seng mekodue e eta e kgomoga ditlhako le tsela yotlhe! Motho o tla ne a sala a go gasa ka dithole fa lo simolola, go tsamaya a thula mogala ka mafatlha.  E re moragorago, botlhe ba sa bolo go nna ba lebala gore ba kile ba thuba lobelo, e bo e le gona o tlang o kotsopela, loleme lo akgega jaaka la ntŝwa ya mokaŝi e bolaisitswe setŝhane ke mmutla wa matshwaratselana!”
Ba re waa ka setshego.


	4.1.1 Neela maina a baanelwa ba ba buang.
4.1.2 Ba ne ba ba le kwa kae?
4.1.3 A ralebelo o ne a fitlhelela maikaelelo a gagwe kwa bofelong?
4.1.4 Tshegetsa karabo ya 4.1.3 ka mabaka a a utlwalang.
4.1.5 Tlhalosa mafoko a a latelang

(a)
Go thuba santlhoko.
(b)
Go thubega ka ditshego.
(c)
Go thula mogala ka mafatlha.
	(4)
(2)
(2)

(4)

(2)

(2)

(2)


	4.1.6
Bopa seane ka leina mekodue.


4.1.7
Neela tlhaloso ya seane se se mo go 4.1.6

4.1.8
Ditiragalo tsa padi e, di simolola kwa motseng ofe?

4.1.9
Ralebelo o simolotse sekolo a le dingwaga di le kae?

4.1.10
Rraagwe o dirileng gore mogokgo a mo tseye mo sekolong?

4.1.11
Neela morero wa padi e.

KGOTSA
	(2)

(2)

(2)

(2)

(2)

(2)

[30]



	4.2
Kwala tlhamo ka ga moanelwa Rrankelenyane, o lebile tshobotsi le semelo sa gagwe.  Setlela ka mabaka le dikao, mme karabo e se fete tsebe le halofo.
	[30]

